
GOUVENE CUOMO ANONSE KONSTRIKSYON PON AP KOMANSE NAN ZON ROCHESTER

Pon Clinton Ave sou Route 104 nan Rochester ap Fémen nan Dat Premye Me

Gouvene Andrew M. Cuomo te anonse jodi a konstriksyon pral komanse 10t semen sou yon seri pwoje ki
vo $4,5 milyon pou ranplase tabliye pon sou strikti nan konte Monroe ak Ontario. Apati premye me, pon
ki pote Clinton Avenue sou Route 104 nan Rochester pral femen pou sikilasyon. Pwoje yo jwenn
finansman nan pwogram NY Works la epi reyalize objektif inisyativ Chofe Dabo (Drivers First) Gouvénée
Cuomo a pou bay garanti konstriksyon yo ap bay chofé mwens tét chaje posib.

“Pwogram NY Works la ap kontinye ranfose enfrastrikti atrave eta a ak kreye travay, ” te deklare
Gouvene Cuomo. “Reyablitasyon pon sa yo pral pémet yo dire pi lontan, amelyore sekirite chofe, epi fe
kontribiyab ekonomize lajan alontem.”

Pwoje a pral gen ladan tou travay sou pon yo ki pote Paul Road nan direksyon lés ak direksyon Iweés sou
Interstate 490 nan vil Chili ak ranp direksyon lwés apati Inner Loop rive sou Clinton Avenue nan vil
Rochester, tout nan Konte Monroe, ak Routes 5 & 20 sou Mud Creek nan vil East Bloomfield, Konte
Ontario.

Konstwiksyon pral komanse [0t semen sou pon ki pote Clinton Avenue sou Route 104 nan vil Rochester,
Konte Monroe. Lé pon an femen nan dat premye me a, sikilasyon nan direksyon no pral swiv yon detou
ki make ak yon siy sou vwa sevis Route 104 la ak Seneca Street. Chofé ki prale nan direksyon sid pral
oryante sou East Ridge Road, St. Paul Street ak Norton Street.

Travay nan lot kote pral komanse lot mwa epi konstriksyon yo pral vanse anmenmtan. Pon kap pote
Routes 5 & 20 nan East Bloomfield pral rete ouvri pou altene sikilasyon sou yon sel vwa pandan travay

konstriksyon yo. Lot pon nan kontra a pral fémen nét, sikilasyon an pral fét dapre detou kap make ak siy.

Pwojé a gen ladan retire tabliye beton ki la deja yo epi ranplase yo. Tout pon yo sipoze relouvri pou
sikilasyon nan sezon oton lan.

Manm Komisyon New York State Department of Transportation (NYSDOT), Joan McDonald te di konsa,
“Ranplase tabliye pon sa yo pral ogmante sekirite pou chofé nan zon Rochester. Gras ak pwogram
inovasyon NY Works Gouvené Cuomo a, nou pral we anpil pwoje sekirite enpotan k ap fet ane sa a, pou
ede amelyore enfrastrikti nou yo, pou fasilite deviopman ekonomik epi pou kreye djob imedyatman nan
Eta New York."

Plan jesyon sikilasyon pou pwoje yo te tabli nan inisyativ Chofé Dabo a, Gouvéné Cuomo te vin ave | lane
pase. Drivers First mande pou yo evalye gwo pwojé konstwiksyon wout ak pon pou asire travay la gen pi
piti enpak posib sou itilizaté otowout yo.

Konpayi konstriksyon pou pwojé a se Kubricky Construction Corp. of Rush, Konte Monroe.

NY Works konsantre sou amelyorasyon kondisyon pon yo depi nan kondisyon pasaj pou rive nan bon
kondisyon pou kapab ogmante dire sévis yo. Travay reparasyon sa a pral pi byen konseve enfrastrikti eta
a, epi | ap elimine bezwen pou gwo konstwiksyon ki koute pi ché. Chantye pwojé ki gwoupe yo nan zon
jewografik ki pre nan yon sel kontra ap pemet DOT diminye depans yo, ak jwenn pi piti of yo.

Li tre enpotan pou chofe yo sonje pou yo kondi avek anpil prekosyon nan zon konstwiksyon sa a ak nan
anpil lot konstwiksyon otowout ak pon y ap jwenn pandan sezon konstwiksyon k ap vini an.

Dirijan Majorite Asanble a, Joseph D. Morelle te di konsa, “Envesti nan enfrastrikti pa pral selman mete
plis sekirite sou otowout nou yo, li pral kreye tou djob konstriksyon jodi a epi tabli baz la pou yon
kwasans ekonomik alontem. M gen rekonesans pou Gouvéne Cuomo ak Manm Komisyon McDonald pou
lideship yo ak angajman yo pou rekonstwi New York.”

Lide Minorite nan Asanble a, Brian Kolb te di konsa, “Nan kad pwogram NY Works Gouvéne Cuomo a, n
ap reyalize pwojé konstriksyon ki pral ranfose enfrastrikti nan tout eta a pandan n ap kreye djob epi
relanse aktivite ekonomik. Anplis, ranplase strikti pon sa yo pral vle plis vwayaje ak plis sekirite pou tout
moun kap kondi nan rejyon an. M ap remesye Gouvené Cuomo pou envestisman enpotan sa li fe a.”

Senate Joseph Robach te di konsa, “M aplodi Gouvene Cuomo déske li te fe renovasyon eta a yon
priyorite. Pwoje sa pa pral amelyore enfrastrikti nou yo ak founi plis sekirite nan transpo pou chofé nan
zon lan, men tou li pral stimile opotinite pou jwenn travay nan kominote a.”

Senate Michael Ranzenhofer te di konsa, “Pwogram NY Works lan kontinye sévi popilasyon New York lan
atrave envestisman nan pwojé enfrastrikti pou garanti wout byen antreteni epi pon yo gen plis sekirite
nan tout eta a. Anmenmtan, pwogram sa ede nan jenere devlopman djob, bay rejyon nou an yon
bouste. Le konstriksyon kdmanse, inisyativ Chofe Dabo a pral asire chofé pral gen ti kras tet chaje posib.
Se yon avantaj pou tout moun nan kominote nou an.”

Senate Ted O’Brien te di konsa, “M aplodi pwogram NY Works Gouvene Cuomo a ak envestiman yo li fé
nan zon Greater Rochester a ak nan Konte Ontario. Pwojé sa pral stimile kwasans ekonomik epi kreye

djob nan kominote nou yo, pandan | ap founi reparasyon ki te nesesé anpil yo nan enfrastrikti nou yo

nan zon lan.”

Manm Asanble Harry Bronson te di konsa, “Amelyorasyon enfrastrikti eta nou yo se yon pati enpotan
nan konstriksyon n ap fé pou yon New York ki pi bon. Pwojé tankou ranplasman tabliye pon sa yo pa
mete plis sekirite sou wout nou yo seélman, men tou pral kreye nouvo djob nan rejyon an epi fé
kontribiyab yo fé ekonomi dola paske yo pral evite nesesite pou pi gwo reparasyon alavni. Jan pwojé
konstriksyon sa montre li, Gouvéneé Cuomo ak pwogram NY Works la ap kontinye travay pou Nouyoke.”

Pou enfomasyon antan reyel, rele 511oubyen vizite www.511NY.org. 511NY se sous enfomasyon ofisyel
sou sikilasyon machin ak vwayaj. Sitweb ak aplikasyon mobil 511NY bay enfomasyon gratis, 24 édtan pa
jou/7 jou pa semén, sou sikilasyon machin ak transpo nan tan reyel pou tout Eta New York. Li ofri tou

yon planifikaté vwayaj nan transpo, afichaj kamera ak avetisman ak previzyon metewolojik. Nouvo
fonksyon ki disponib nan sitweb la—www.511ny.org — gen ladan 16t fonksyon aplikasyon aparéy mobil,
tan pou kwazman sou pon ak fwontye, nouvo notifikasyon nan paj-dakey la, ak yon entéfas ki pi fasil pou
navige.

